
OʻZBEKISTON RESPUBLIKASIDA INVESTITSIYA SIYOSATI VA INVESTITSIYA 

DASTURLARINING IQTISODIY RIVOJLANISHDAGI OʻRNI 

 

РОЛЬ ИНВЕСТИЦИОННОЙ ПОЛИТИКИ И ИНВЕСТИЦИОННЫХ ПРОГРАММ В 

ЭКОНОМИЧЕСКОМ РАЗВИТИИ РЕСПУБЛИКИ УЗБЕКИСТАН 

 

THE ROLE OF INVESTMENT POLICY AND INVESTMENT PROGRAMS IN THE 

ECONOMIC DEVELOPMENT OF THE REPUBLIC OF UZBEKISTAN 

 

Akbaraliyev Abbosbek Erkinjon o‘g‘li. Andijon Davlat texnika instituti 

1- kurs “Buxgalteriya hisobi” mutaxassisligi magistranti 

 

Annotatsiya 

Maqolada investitsiya siyosatining ilmiy-nazariy asoslari, milliy iqtisodiyot raqobatdoshligini 

oshirishda O‘zbekistonda investitsiya siyosati ustuvor yo‘nalishlarida tutgan o‘rni, ularning 

afzalliklari va kamchiliklari, milliy va jahon amaliyotida investitsiya yo‘nalishlarining holati tahlili, 

mavjud to‘siqlar va muammolar haqida atroflicha to‘xtalib o‘tilgan. 

Kalit so‘zlar: investitsiya, siyosat, zamonaviy texnika,liberal investitsiya, iqtisodiy o‘sish, 

tovar-pul,  

 

В статье подробно рассматриваются научно-теоретические основы инвестиционной 

политики, роль приоритетных направлений инвестиционной политики в Узбекистане в 

повышении конкурентоспособности национальной экономики, их преимущества и 

недостатки, анализ состояния инвестиционных направлений в национальной и мировой 

практике, а также существующие барьеры и проблемы. 

Ключевые слова: инвестиции, политика, современная техника, либеральные 

инвестиции, экономический рост, товарно-денежные отношения. 

 

The article thoroughly examines the scientific and theoretical foundations of investment policy, 

the role of priority areas of investment policy in Uzbekistan in enhancing the competitiveness of the 

national economy, their advantages and disadvantages, an analysis of the current state of investment 

directions in national and global practice, as well as existing barriers and challenges. 

Keywords: investment, policy, modern technology, liberal investment, economic growth, 

commodity-money relations. 

Oʻzbekiston Respublikasining investitsiya dasturi bu — davlat tomonidan xorijiy 

investitsiyalarni koʻllab quvvatlash uchun ustuvor va birinchi galda bajarilishi kerak boʻlgan davlat 

tomonidan rag‘batlantiriluvchi yoʻnalishlarni ishlab chiqish vositasida amalga oshiriladigan chora-

tadbirlar hamda xorijiy investorlar uchun qulay investitsiya muhitini yaratish  va ular kiritgan 

mablagʻlarning yuqori iqtisodiy samaradorligiga erishish uchun mukammal huquqiy baza, tegishli 

institutlar yaratish tizimidir. 

Investitsiya siyosati va investitsiya dasturlarining nazariy hamda amaliy jihatlari koʻplab 

mahalliy va xorijiy olimlar tomonidan tadqiq etilgan. Ushbu ilmiy ishlarda investitsiyalarning 

iqtisodiy oʻsishni taʼminlashdagi oʻrni, ishlab chiqarish salohiyatini oshirish hamda tarkibiy 

oʻzgarishlarni amalga oshirishdagi ahamiyati keng yoritilgan. 

Oʻzbekiston Respublikasida investitsiya siyosatini shakllantirish va amalga oshirish masalalari 

davlat rahbari tomonidan ilgari surilgan strategik hujjatlar va murojaatnomalarda muhim ustuvor 

yoʻnalish sifatida belgilangan. Xususan, Prezident Sh.M. Mirziyoyevning[1] Oliy Majlisga 

murojaatnomalarida investitsiya muhitini yaxshilash, xorijiy investitsiyalarni jalb etish va iqtisodiyot 

tarmoqlarini modernizatsiya qilish masalalariga alohida eʼtibor qaratilgan  

Investitsiya jarayonlarini huquqiy tartibga solish masalalari Qonun hujjatlari maʼlumotlari 

milliy bazasida eʼlon qilingan normativ-huquqiy hujjatlarda oʻz aksini topgan boʻlib, ularda 

investitsiya faoliyati subyektlari huquqlari, davlat kafolatlari va investitsiya dasturlarini amalga 

oshirish mexanizmlari belgilab berilgan . 

D.G. Gʻozibekovning[4] ilmiy ishlarida investitsiyalarni moliyalashtirish manbalari, 

markazlashgan va markazlashmagan investitsiyalarning iqtisodiy ahamiyati hamda investitsiya 

dasturlarining samaradorligini oshirish masalalari batafsil tahlil qilingan Muallif investitsiyalarning 

iqtisodiy oʻsishdagi hal qiluvchi rolini ilmiy asoslab beradi. 

Mazkur tadqiqot Oʻzbekiston Respublikasi investitsiya dasturining mazmuni, ustuvor 

yoʻnalishlari va iqtisodiy rivojlanishga taʼsirini oʻrganishga qaratilgan. Tadqiqot jarayonida ilmiy 

bilishning umumiy va maxsus usullaridan keng foydalanildi. 

Xususan, tizimli tahlil usuli orqali investitsiya dasturining tarkibiy elementlari, ichki va tashqi 

investitsiya siyosati hamda ularning oʻzaro bogʻliqligi oʻrganildi. Qiyosiy taqqoslash usuli yordamida 

milliy investitsiya siyosati yoʻnalishlari jahon amaliyotidagi investitsiya jarayonlari bilan solishtirildi 

hamda ularning oʻxshash va farqli jihatlari aniqlandi. 

Tadqiqotda statistik tahlil usuli asosida investitsiyalar hajmi, moliyalashtirish manbalari, 

tarmoqlar va hududlar kesimidagi investitsiya koʻrsatkichlari baholandi. Rasmiy statistik 

maʼlumotlar, normativ-huquqiy hujjatlar va davlat dasturlarida keltirilgan koʻrsatkichlar tadqiqotning 

axborot bazasini tashkil etdi. 

Shuningdek, mantiqiy umumlashtirish va induksiya-deduksiya usullari orqali investitsiya 

dasturining iqtisodiy samaradorligi baholanib, mavjud muammolar va ularni bartaraf etish yoʻllari 

aniqlandi. Tadqiqot natijalariga tayangan holda ilmiy xulosalar shakllantirildi hamda amaliy 

tavsiyalar ishlab chiqildi. 

Mazkur metodologik yondashuvlar investitsiya dasturining nazariy va amaliy jihatlarini chuqur 

tahlil qilish, ishonchli xulosalar chiqarish hamda maqolaning ilmiy asoslanganligini taʼminlashga 

xizmat qildi. Xorijiy investitsiya faqat ishlab chiqarish va bozor rivojlangan sharoitda, yaʼni xalqaro 

bozordagi sarmoya eksporti bungacha mavjud boʻlgan tovarlar eksportidan yuqori boʻlganda paydo 

boʻladi. Davlat investitsiya jarayonini tashkil qiluvchi va asosiy investor boʻlib xizmat qilishi kerak 

– ijtimoiy siyosat nuqtai nazaridan bu uning asosiy vazifasi hisoblanadi. Investitsiyalarning miqdoriy 

oʻsishi ichki investitsiya dasturi (mablagʻlarni noishlab chiqarish xarajatlarini qisqartirish hisobiga 

safarbar qilish) vositasida taʼminlanadi. Investitsiyalar sifatining oʻsishi ichki (fan va texnika 

yutuqlarini tatbiq qilish) va tegishli tashqi investitsiya dasturi (xorijiy investitsiyalar – texnik tarkibi 

va xususiyatiga koʻra yuqoriroq boʻlganlarini jalb etish) vositasida taʼminlanadi. Ichki investitsiya 

dasturi xam tashqi investitsiya dasturi xam, har ikkalasi investitsiyalashning turli manbalaridan turli 

shakllardagi investitsiyalarni jalb etish zaruriyatini nazarda tutadi.  Investitsiya dasturining mohiyati 

va mazmuni eng qulay huquqiy vositalarni topish – investitsiya jarayoni va investitsiyani huquqiy 

tartibga solishdan iborat. Ratsional investitsiya dasturini amalga oshirayotgan davlat ixtiyorida 

huquqiy tartibga solishning ikki vositasi mavjud: milliy-huquqiy va xalqaro-huquqiy.  Davlatning 

tashqi investitsiya dasturi huquqiy nuqtai nazardan xorijiy investitsiyalar uchun qulay huquqiy muhit 

yaratishdan iborat boʻlib, bu milliy huquqiy tartibot, milliy huquqiy shakllar va normalardan 

(qonunlar va boshqa meʼyoriy aktlar) xamda xalqaro-huquqiy tartibot, xalqaro-huquqiy shakl va 

normalardan (ikki va koʻp tomonlama shartnomalar va bitimlar) foydalanishni nazarda tutadi. 

Bularning barchasida xam ichki xam tashqi investitsiya siyosatlari hisobga olinishi shart.   Investitsiya 

dasturining aniq maqsadga yoʻnaltirilgan va ilmiy asoslangan asosiy vazifasi (funksiyasi) davlatning 

jamiyatda moddiy va maʼnaviy boyliklarni ishlab chiqarishni tashkil etish uchun investitsiya 

mablagʻlarini safarbar qilish boʻyicha faoliyat yuritishidan iborat.  

Investitsiya faoliyati (ingl. investment activity) – bu investitsiya kiritish va investitsiyalarni 

amalga oshirish boʻyicha olib boriladigan amaliy harakatlarning yigʻindisidir. Investitsiya dasturi 

alohida davlatlar tomonidan investitsiya munosabatlari subyektlarining (davlatlar, yuridik va 

jismoniy shaxslar, shu jumladan xorijiy) investitsiya faoliyatini kuchaytirish maqsadida choralar 

tizimini nazarda tutadi. Investitsiya faoliyati esa uning subyektlarining investitsiyani amalga oshirish 

bilan bogʻliq faoliyatlari yigʻindisidir. Davlat fuqaroviy va xalqaro xususiy huquq subyektlarining 

birortasi ega boʻlmagan xususiyatga ega. U bir vaqtning oʻzida jamoat hokimiyatining egasi (ichki 

va tashqi siyosat yoʻnalishlarini belgilaydi, davlat strategik dasturlarini, shu jumladan iqtisodiyotning 

strategik masalalarini hal etishga qaratilgan investitsiya dasturlarini qabul qiladi) va xususiy huquq 

munosabatlari qatnashchisi (bu erda uning investitsiya faoliyatida ishtirok etishi xam nazarda 

tutilgan) hisoblanadi. Shunday qilib, investitsiya faoliyati tushunchasi investitsiya dasturi 

tushunchasining tarkibiy qismi boʻlib, buni Oʻzbekiston Respublikasi «Investitsiya faoliyati 

haqida»gi qonunining 14 va 15 moddalari yorqin aks ettirgan. Investitsiya dasturi tovar-pul 

munosabatlarini takomillashtirish sharoitida alohida ahamiyat kasb etadi. Mazkur siyosat rivojlangan 

tovar-pul munosabatlarida uncha katta ahamiyatga ega emas. Chunki oʻz-oʻzini boshqaruvchi 

iqtisodiyot sharoitida investitsiya dasturi asosan tartibga soluvchi ahamiyatga ega boʻladi. 

Ustuvor yoʻnalishlarga quyidagilarni kiritish mumkin: 

birinchi ustuvor yoʻnalish –  ommaviy turar joy qurilishi; 

ikkinchi ustuvor yoʻnalish – zamonaviy kommunikatsiya vositalari, transport va aloqa 

vositalarini ishlab chiqarish, transport va informatsiya tarmoqlarini yaratish va modernizatsiya qilish; 

uchinchi ustuvor yoʻnalish – yuqori texnologiyalar. YUkori texnologik va jahon bozorlarida 

raqobatbardosh, import mollarining oʻrnini bosa oladigan tovarlarni ishlab chiqarishni tashkil etish. 

toʻrtinchi ustuvor yoʻnalish – zaxiralarni tejovchi, ekologik toza texnologiyalar. Mineral 

boyliklarni yer ostidan qazib olish va tabiiy xom ashyoni toʻliq va kompleks qayta ishlash uchun eng 

yangi fan-texnika yutuqlaridan foydalanish. 

beshinchi ustuvor yoʻnalish – fermerlik va dexqon xoʻjaliklari tarmogi, ishlab chiqarish, qayta 

ishlash, qadoqlash, transportirovka qilish, sotish va shifobaxsh qoʻshilmalari boʻlgan ekologik toza 

oziq-ovqat mahsulotlari boʻyicha andozalarga amal qilgan holda nazorat qilish texnologiyasini 

oʻzlashtirib olgan qayta ishlovchi va savdo korxonalarining koʻmagi asosida ekologik toza oziq-ovqat 

mahsulotlarini chiqarish 
Prognozda markazlashgan va markazlashmagan kapital qoʻyilmalar manbalari hisobga olinishi zarur: 

A) Markazlashgan kapital qoʻyilmalar. U oʻz navbatida quyidagilarni oʻz ichiga oladi: 

- davlat byudjet va nobyudjet fondlarining mablagʻlari; 

- davlat kafolati asosida beriladigan chet el kreditlari va investitsiyalari. 

B) Markazlashmagan kapital qoʻyilmalar: 

- korxonalarning mablagʻlari; 

- davlat va boshqaruv organlarining mablagʻlari;  

- banklarning tijorat kreditlari; 

- aholining mablagʻlari. 

Taqqoslama roʻyxat investitsiyalarni jalb qilishga qaratilgan muhim yoʻnalishlarni koʻrsatuvchi 

prospekt hisoblanadi. Taqqoslama roʻyxatga kiritilgan investitsiya boʻyicha: 

- doim monitoring va dastur tuzishning har bir bosqichiga injenering kuzatuvlaridan oʻtadi;  

- davlat kafolat-ostida chet el kredit liniyalaridan foydalanish imkoniyatiga ega. 

Investitsion loyihalarning manzili dasturi har yili ishlab chiqilib, moliyalashning asosiy 

manbalari asosida investitsion loyihalarning kerakli roʻyxatini oʻz ichiga oladi. 

Investitsion loyihalarning manzili dasturiga kiritishning zarur shartlari mavjud: 

 texnik — iqtisodiy asoslarning mavjudligi; 

 shartnomada koʻrsatilgan kreditlarning vaqtida qoplanganligi va moliyalashtirish manbalari 

tasdigʻining mavjudligi ham zarur. 

Oʻzbekiston Respublikasi investitsiya dasturi mamlakat iqtisodiyotini barqaror rivojlantirish, 

ishlab chiqarish salohiyatini oshirish va tarkibiy oʻzgarishlarni amalga oshirishga qaratilgan muhim 

strategik hujjat hisoblanadi. Mazkur dastur doirasida investitsiya jarayonlarini samarali tashkil etish, 

ichki va tashqi investitsiyalarni jalb qilish hamda ularni ustuvor yoʻnalishlarga yoʻnaltirish masalalari 

muhim oʻrin egallaydi. 

Tahlillar shuni koʻrsatadiki, investitsiya dasturida uy-joy qurilishi, transport va 

kommunikatsiya infratuzilmasini rivojlantirish, yuqori texnologiyali ishlab chiqarishlarni tashkil 

etish, ekologik toza va resurs tejovchi texnologiyalarni joriy etish hamda qishloq xoʻjaligi va oziq-

ovqat sanoatini rivojlantirish asosiy ustuvor yoʻnalishlar sifatida belgilangan. Ushbu yoʻnalishlarga 

kiritilgan investitsiyalar iqtisodiyot tarmoqlarida ishlab chiqarish hajmini oshirish va yangi ish 

oʻrinlarini yaratishga xizmat qilmoqda. 

Investitsiya dasturining moliyalashtirish manbalari tahlili shuni koʻrsatadiki, investitsiyalar 

asosan markazlashgan va markazlashmagan manbalar hisobidan amalga oshiriladi. Markazlashgan 

manbalarga davlat byudjeti, nobyudjet fondlar hamda davlat kafolati asosida jalb etilgan xorijiy 

kreditlar kiradi. Markazlashmagan manbalarga esa korxonalar mablagʻlari, banklarning tijorat 

kreditlari va aholining jamgʻarmalari kiradi. Bu manbalarning uygʻunligi investitsiya jarayonlarining 

barqarorligini taʼminlamoqda. 

Shuningdek, xorijiy investitsiyalarning iqtisodiyotdagi oʻrni tahlil qilinib, ularning zamonaviy 

texnika va texnologiyalarni joriy etish, ishlab chiqarish samaradorligini oshirish hamda eksport 

salohiyatini kengaytirishdagi ahamiyati aniqlandi. Xorijiy investitsiyalar ishtirokidagi qoʻshma 

korxonalar tashkil etilishi raqobatbardosh mahsulotlar ishlab chiqarish va import oʻrnini bosuvchi 

tovarlar hajmini oshirishga xizmat qilmoqda. 

Tahlil natijalari investitsiya jarayonlarida qator muammolar mavjudligini ham koʻrsatdi. 

Jumladan, ayrim hududlarda infratuzilma yetishmovchiligi, investitsion loyihalarni 

moliyalashtirishdagi murakkabliklar, byurokratik tartib-taomillarning mavjudligi investitsiya 

faolligiga salbiy taʼsir koʻrsatmoqda. Shu bilan birga, investitsion loyihalarni tanlash va monitoring 

qilish jarayonlarida samaradorlikni oshirish zarurati mavjudligi aniqlandi. 

Umuman olganda, olib borilgan tahlillar Oʻzbekiston Respublikasi investitsiya dasturi iqtisodiy 

rivojlanishni jadallashtirishda muhim ahamiyatga ega ekanligini koʻrsatdi. Investitsiyalarni ustuvor 

yoʻnalishlarga samarali yoʻnaltirish orqali iqtisodiyot tarmoqlarining raqobatbardoshligini oshirish 

va barqaror oʻsishga erishish mumkinligi ilmiy jihatdan asoslandi. 

Olib borilgan tadqiqot natijalari Oʻzbekiston Respublikasi investitsiya dasturi mamlakat 

iqtisodiyotini barqaror va jadal rivojlantirishda muhim strategik ahamiyatga ega ekanligini koʻrsatdi. 

Investitsiya dasturi orqali ishlab chiqarish quvvatlarini kengaytirish, zamonaviy texnika va 

texnologiyalarni joriy etish, yangi ish oʻrinlarini yaratish hamda iqtisodiyot tarmoqlarining 

raqobatbardoshligini oshirishga erishilmoqda. 

Tahlillar shuni koʻrsatdiki, investitsiya siyosatining ustuvor yoʻnalishlarini toʻgʻri belgilash va 

investitsiya resurslarini samarali taqsimlash iqtisodiy oʻsish surʼatlarini taʼminlashda muhim omil 

hisoblanadi. Shu bilan birga, investitsiya jarayonlarida byurokratik toʻsiqlar, infratuzilma 

yetishmovchiligi, investitsion loyihalarni moliyalashtirish manbalarining cheklanganligi kabi 

muammolar mavjudligi aniqlandi. 

Yuqoridagilardan kelib chiqib, quyidagi taklif va tavsiyalarni ilgari surish maqsadga muvofiq 

deb hisoblanadi: 

1. Investitsiyalarni huquqiy jihatdan himoya qilish mexanizmlarini yanada takomillashtirish 

hamda investorlar huquqlarining kafolatlanganligini kuchaytirish zarur. 

2. Davlat boshqaruvi tizimida byurokratik tartib-taomillarni qisqartirish, ruxsat berish 

jarayonlarini soddalashtirish va raqamli platformalardan foydalanishni kengaytirish lozim. 

3. Yuqori texnologiyali, innovatsion va eksportga yoʻnaltirilgan investitsion loyihalarni 

moliyaviy va institutsional jihatdan qoʻllab-quvvatlashni kuchaytirish maqsadga muvofiq. 

4. Hududlar kesimida investitsiya faolligini oshirish uchun transport, kommunikatsiya va ishlab 

chiqarish infratuzilmasini rivojlantirish hamda maxsus iqtisodiy zonalar faoliyatini kengaytirish 

tavsiya etiladi. 

5. Davlat va xususiy sektor hamkorligini rivojlantirish orqali investitsiya resurslarini jalb etish 

va ulardan samarali foydalanish mexanizmlarini takomillashtirish zarur. 

Xulosa qilib aytganda, Oʻzbekiston Respublikasi investitsiya dasturini izchil va samarali 

amalga oshirish mamlakat iqtisodiyotining barqaror rivojlanishini taʼminlash, investitsiya muhitini 

yaxshilash va xalqaro iqtisodiy tizimga integratsiyani chuqurlashtirishga xizmat qiladi. 

